
 
 

 

Oajvvejubmeldievnastusá årnik 

i.          Tjåhkanaddat 

1 Gárvedibme 

Girkko l rabás nágin ståndav jubmeldievnastusá åvddåla, bæssá sjávot tjåhkkåhit, ginntalav tsahkkidit ja 

råhkådallat. 

  
Girkkobielloj skuoladibme 

  
Dánna jali 3. oase, Buorástahttema maŋŋela hiehpá 

Guojmmeliturgga jali liturgga oanegattjat diedet udnásj jubmeldievnastusá birra 

  
Diehto låhpaduvvá návti: 

GL/L | Lehkup sjávot Jubmela åvdån. 

  

Oanegattjat sjávot. Girkkobiello gålmmi skuolli 
  
Násstemærkka (*) l biejaduvvam åsijda gånnå tjoaggulvis dábálattjat tjuodtju. 

  

  

* 2  Álggosálmma 

Preluvddan hiehpá lávllot jali spellat instrumentaj ma bæjvváj hiehpi. Dát dáhpáduvvá dábálattjat 

álggotjuojalvissan sálmmaj. 
Gárges preluvda/álggotjuojalvisá ja/jali álggosálma bále hiehpá. Gárgesruossa guotteduvvá vuostatjin gárggán. 

Tjuovgga, tækstagirjje, gásstatjáhtje, lájbe ja vijnna máhtti aj sisi guotteduvvat. 
Jus lájbbe ja vijnna ij la sierra bævddáj biejaduvvam, jali álltárij, jubmeldievnastusá åvddål, de guotteduvvá 

gárggán ja biejaduvvá bævddáj jali álltárij. 
Tjoaggulvis tjuodtju gárggá, Álggosálma ja Álggobágoj bále 

* 3  Álggobágo 

Gå la gássta jubmeldievnastusán, de válljiduvvá akta dat guovtet vuostasj álggobágos. Dán guokta vuostasj 

vejulasj álggobágo åvddåla máhttá liturgga javllat: Gieres tjoaggulvis: 

  

L | Ármmo ja ráfe dijájda Jubmelis, Áhttjáma, ja Hærrá Jesus Kristusis. 

  
jali 

L | Hærráma, Jesus Kristusa ármmo, Jubmela gieresvuohta 

ja ájlis Vuojŋŋanisá oasálasjvuohta dijájda gájkajda. 

  



jali 

L |Áhtje ja () Bárne ja Ájlis vuojŋŋanisá namán. 

  
jali 

L | Áhtje ja () Bárne ja Ájlis vuojŋŋanisá namán. Sjivnnjediddjáma, tjoavdediddjáma ja 

hæggavaddema. 
  

  
Tjoaggulvis tjåhkkit. 

Jus illa oanegattjat subtsastam udnásj jubmeldievnastusá birra vuostasj oasen, de hiehpá dálla dav dahkat. 

  

4  Tjåhkanaddamråhkålvis 

Gehtja tjåhkanaddamråhkålvisájt ja gåktu da aneduvvi. 
  
GL | Råhkådallup. 

  
juogu 1 

GL | Jubmel, viessusit lip boahtám duostotjit majt mijájda sidá vaddet. 

Rabá dal vájmojdimme, váj ådåsmahteduvvap jáhkkuj dunji. 

  

jali 2 

GL | Ájlis Jubmel, árudiját åvddåj lip tjåhkanam gieresvuodat ja sádnesvuodat duostotjit. 

Sálli mijájda Vuojŋŋanisát ja rabá mijájt dasi majt sidá mijájda vaddet. Dibddu bágut 

vájmojdisema sáddjiduvvat, váj Kristus mijáj lunna viessu, ja dujna avtastahteduvvap ja 

juohkka ássjen duv dievnnup. 

  
jali 3 

GL | Buorre Jubmel, guhti juohkka viessogij hekkav båssi, ednama tjábbudagá åvdås duv 

guddnedip, ja juohkka vidjura åvdås man baktu buorrevuodat dåbddåp. 

Dánna árudiját åvdån råhkådallap: Vatte mijájda gulle bieljijt, gijtte vájmojt ja 

dievnastiddje giedajt, váj bessap bágut gullat, hievedit buorrevuodat, ja bágoj ja dagoj 

baktu allavuodat birra vihtanit. 

  

GL | Jubmel, råhkådallap. 

A | Amen. 

  

5  Suttojdåbdåstibme 

Tjuovvu dálla, jali 17. oassen  

  
Suttojdåbdåstibme návti álgaduvvá 

L | Buolvvedup Jubmela åvddåj suttojdimme dåbdåstittjat. 

  
jali 

L | Buolvvedup Jubmela åvddåj ándagisáv ánodittjat. 

  
jali 



L | Luohtádusán Jubmela ármmuj suttojdimme dåbdåstip. 

  
jali 

L | Luohtádusán Jubmela ármmuj ánodip ándagisáv. 

  

  

Oanegattjat sjávot 

  
Suttojdåbdåstime ja sjávodisvuoda bále buolvvet liturgga. Tjoaggulvis bæssá aj buolvvedit. 

  

juogu a 

G | Jubmel, liege munji ármmogis! 

Duv vuosstij lav suddodam ja guojmám lav bæhttám. 

- ájádusáj ja bágoj, dagoj ja hælbbadimij. 

Luojte munji suttojdam ándagis Jesus Kristusa diehti. Sjivnnjeda muv rájnna 

vájmujn, 

ja vatte munji fámojt ådå iellemij ájlis Vuojŋŋanisát baktu. 

  
jali b 

G | Jubmel, liege munji ármmogis! 

Luojte munji suttojdam ándagis Jesus Kristusa diehti. Sjivnnjeda muv rájnna 

vájmujn, 

ja vatte munji fámojt ådå iellemij ájlis Vuojŋŋanisát baktu. 

  
jali c 

G | Jubmel, mijájt gájkajt dåbdå ja æhtsá. Sidá galggap guojmáma ja ednamav 

huksat. 

Diehtep duv biehttep ja duv vuosteldip. Luojte midjij suttojdimme ándagis ja 

viehkeda mijájt Jesus Kristusa diehti. 

  
jali d 

G | Ájlis Jubmel, sjivnnjediddjáma, ármmálaste mijájt. 

Duv vuosstij lip suddodam  ja budájdat doadjám. 

Luojte midjij suttojdimme ándagis Jesus Kristusa diehti. Tjoavde mijájt, váj bessap 

duv dievnastit, sjivnnjádusáv suoddjitjit, ja guojmáma gieresvuodajn iejvvit. 

  

  

Bæssá aj 1977-årniga suttojdåbdåstimev adnet: 

Ájlis Jubmel, almmelasj Áhttje, gehtja ármujnat munji, suttulasj almatjij, guhti lev  

suddodam ájádusáj, bágoj ja dagoj  ja vájmonim dåbdåv mielav bahávuohtaj. 

Jesus Kristusa diehti, liege gierddis mujna. 

Luojte munji suttojdam ándagis ja åhpada muv dujsta ballat ja ájnna duv iehttset. 

  
Ájnegis jubmeldievnastusájn bæssá adnet ietjá suttojdåbdåstimijt gå dá vihtta. Råhkålvisáv bæssá moattet sajes 

viedtjat, jali bæssá aj bájkálattjat dav tjállet. 



  
Suttojdåbdåstime maŋŋela máhttá liturgga loahpádusbágov javllat: 

L | Jubmela báhko javllá: Jus suttojdimme dåbdåstip de sån le åskåldis ja rievtesferduk ja 

luojttá mijá suttojt ándagis ja gájkka vierrevuodas mijájt rájnni. 

1 Joh 1,9 

  
jali 

L | Dan allagij almme gávvá ednama badjel, dan stuorre l ármmos sidjij gudi sujsta balli. 

Dan guhkken lulle l allet, dan guhkás mijájs suttojt vuodjel.  

Sal 103,11-12 
  

6  Råhkålvistjuorvas KYRIE ja 7 Hievedus GLORIA 

Kyrie ja Gloria lávloduvvi. 

Fásstoájgen hiehpá guodet Gloriav. 

  

Musihkka ja tevsta jubmeldievnastusá dábálasj oassáj viettjaduvvi dábálattjat Vuona girkko vidát dåhkkiduvvam 

rájdojs. Gehtja nåvtåjt musihkkaj girjen Liturgisk musikk jali girjen Gudstjenestebok for Den norske kirke. 

  

Åbbålasj 1. rájddo 

juogu kyrie 1a 

G | Kyrie eleison. Jubmel Áhttje, ármmálaste mijájt. Kriste eleison. Hærrá Kristus, 

ármmálaste mijájt. Kyrie eleison. Ájlis Vuojŋŋanis, ármmálaste mijájt. 

  
jali kyrie 1b 

Gehtja N13: 976.6 tevstajn dárogiellaj ja nuorttasámegiellaj. 

  

  
nuorttasámegiellaj 

G | Kyrie eleison. Ipmil Áhččámet árpmit min. Kriste eleison. Hearrámet Kristus 

árpmit min. Kyrie eleison. Bassi Vuoigŋa árpmit min. 

  
juogu gloria 1a 

L/GL | Guddne lehkus Jubmel´ allagisán 

G | ja ráfe Jubmelis gájkka gierugijdasis ednamin. Duv májnodip, duv hievedip, ja 

råhkålip, bajedip duv. 

Oanegis hámen: Amen. 

  
Ålles hámen (Laudamus): 

GL | Stuorra herlukvuodastat duv guddnedip, Hærrá Jubmel, almmelasj gånågis, 

gájkviekses Áhttje. 

T | Duv májnnop, hievedip, ja dunji råhkålip, bajedip duv. 

GL | Hærrá, Jubmela ájnnariegádim Bárnne, Jesus Kristus, 

Jubmela Libba guhti værálda suttojt guottá, ármmálaste mijájt. Dån guhti Áhtját oalges 

giedan tjåhkkåha, gulá råhkålvisáma. 



T | Duv májnnop, hievedip, ja dunji råhkålip, bajedip duv. 

GL | Aktu la dån ájlis, aktu la dån Hærrá, aktu la dån Alemus, Jesus Kristus, Ájlis 

vuojŋŋanisájn Áhtját herlukvuodan. 

T | Duv májnnop, hievedip, ja dunji råhkålip, bajedip duv. Amen. 

  
jali gloria 1b 

T | Májnnop duv, hievedip duv, gijtov ja gudnev dunji vaddep. 

Ihkeva åskåldisvuodajn ráddi, lehkus namát buorissjivnnjeduvvam! 

Fámut la rájij dagi ja sjaddus divna gåktu dån la javllam, gájkviekses Jubmel ja 

Áhttje. 

  

Jubmela ájnnariegádim Jesus Kristus, allagin værálda rijkaj badjelin, 

aktu Lånestiddjáma guhti mijájt Jubmelijn såbada. 

Vuoj dån Jubmela Libba guhti mijá diehti gierddi, duv diehti lip ráfev vuojttám, 

ármmálaste gájkajt. 

  

Vuoj Ájlis Vuojŋŋanis, duohta jaskadiddje, ålles duohtavuodav mijájda åhpada, 

váj Bágut baktu gitta anedip ja Jubmelij guddnen viessop. 

Várjjala mijájt bærggala gávvelisvuodas, åhpada mijájt Jesus Kristusij jáhkket, 

ja navti sálugin sjaddat. Amen. 

  
jali gloria 1c 

Sálmma Sjivnnjedam la balvatjijt (JS: 13), ihkap álgon: 

  
L/GL | Lávlo Hærráj, guddneda suv namáv.  Håla lånåstusás birra biejves bæjvváj. 

  
jali 

  

Åbbålasj 2. rájddo 

G | Kyrie eleison. Ármmálaste mijájt. 

Kriste eleison. Ármmálaste mijájt. Kyrie eleison. Ármmálaste mijájt. 

  

L/GL | Guddne lehkus Jubmelij allagisán 

G | ja ráfe Jubmelis gájkka gierugijdasis ednamin. Duv májnnop, hievedip, ja dunji 

råhkålip, bajedip duv. 

Oanegis hámen: Amen. 

  
Ålles hámen (Laudamus): 

GL | Hieveduvvam lehkus Jubmel, sjivnnjediddjáma, dagojat diehti sjållerdip. 

T | Duv májnnop, hievedip, ja dunji råhkålip, bajedip duv. 



GL | Hieveduvvam lehkus Jesus, lånestiddjáma, mijájda iellema gæjnov vuoseda. 

T | Duv májnnop, hievedip, ja dunji råhkålip, bajedip duv. 

GL | Hieveduvvam lehkus Vuojŋŋanis, jaskadiddjáma, mijájt ávujn ja ráfijn dævdá. 

T | Duv májnnop, hievedip, ja dunji råhkålip, bajedip duv. Amen. 

  

  

  
jali 

  

Åbbålasj 3. rájddo 

GL | Hærrá, ármmálaste duv. T | Hærrá, ármmálaste duv. GL | Kristus, ármmálaste duv. T 

| Kristus, ármmálaste duv. GL | Hærrá, ármmálaste duv. T | Hærrá, ármmálaste duv. 
  

L/GL | Guddne lehkus Jubmelij allagisán 

T | Guddne lehkus Jubmelij allagisán 

GL | Hærrá, májnnop duv, Hærrá, hievedip duv. 

T | Guddne lehkus Jubmelij allagisán 

Oanegis hámen: Amen. 

  
Ålles hámen (Laudamus): 

GL | Hærrá, herlukvuodastat duv gijttep. 

T | Guddne lehkus Jubmelij allagisán 

GL | Hærrá Jubmel Áhttje, gájkviekses. 

T | Guddne lehkus Jubmelij allagisán 

GL | Hærrá Jesus Kristus, Jubmela ájnnariegádim bárnne. 

T | Guddne lehkus Jubmelij allagisán 

GL | Hærrá, dån la ájlis, ármmogis. 

T | Guddne lehkus Jubmelij allagisán 

GL | Dån la Alemus, Hærrá Jesus Kristus, 

T | Guddne lehkus Jubmelij allagisán Amen. 

  
jali 

  

Rájddo ávvudallamij bále 



GL | Kyrie eleison. T | Kyrie eleison. GL | Kriste eleison. T | Kriste eleison. GL | Kyrie 

eleison. T | Kyrie eleison. 
  

L/GL | Guddne lehkus Jubmelij allagisán 

G | ja ráfe Jubmelis gájkka gierugijdasisednamin. Duv májnnop, hievedip, ja dunji 

råhkålip, bajedip duv. 

Oanegis hámen: Amen. 

  
Ålles hámen (Laudamus): 

GL | Guddnedip duv stuorra herlukvuodat diehti, Hærrá Jubmel, almmelasj gånågis, 

gájkviekses Áhttje. 

T | Duv májnnop, hievedip, ja dunji råhkålip, bajedip duv. 

GL | Hærrá, Jubmela ájnnariegádim Bárnne, Jesus Kristus, 

Jubmela Libba guhti værálda suttojt guottá, ármmálaste mijájt. Dån guhti Áhtját oalges 

giedan tjåhkkåha, gulá råhkålvisáma. 

T | Duv májnnop, hievedip, ja dunji råhkålip, bajedip duv. 

GL | Aktu la dån ájlis, aktu la dån Hærrá, aktu la dån Alemus, Jesus Kristus, Ájlis 

vuojŋŋanisájn Áhtje herlukvuodan. 

T | Duv májnnop, hievedip, ja dunji råhkålip, bajedip duv. Amen. 

  
jali 

  

Fásstoájge rájddo 

G | Kyrie eleison. Hærrá, ármmálaste mijájt. 

Kriste eleison. Kristus, ármmálaste mijájt. Kyrie eleison. Hærrá, ármmálaste 

mijájt. 

  
Fásstoájgen ij la sierra gloriaoasse. 

  
Muhttijn hiehpá råhkålvistjuorvvasijn litanijja (N13: 981) hámen jali bájkálattjat hábbmiduvvam kyrielitanijjan 

refreŋŋa N13: 976 milta. Sierralágásj jubmeldievnastusájn bæssá aj ietjá råhkålvistjuorvvasav adnet. 

Nágin jubmeldievnastusájn hiehpá ietjá hievedus jali ietjá hieveduslávlarefræŋŋa aneduvvat. 

  
Gå oajvvejubmeldievnastusán la gássta de dánna dáhpáduvvá. 

  

8 Udnásj råhkålvis 

Udnásj råhkålvisáv máhttá guodet. Råhkålvis lávloduvvá jali lågåduvvá. 

  
Gehtja Udnásj råhkålvisáv. 



  
Råhkålvis návti álggá: 

L | Råhkådallup. 

  
Råhkålvis návti låhpaduvvá 

T | Amen. 

  

  

ii.    Báhko 
Ietjá jubmeldievnastusán degu allamæsson hiehpá guokta tevsta låhkåt, jali avtav (evangeliummav). De hiehpá  
10 . oasse, Sálmma rámádis / Sálmma ierit gahttjá. Tjoaggulvis tjuodtju evangeliumma lågådijn ja tjåhkkåj gå 
ietjá tevstajt låhkå. 
  
L/GL | Gulldalup Hærrá bágojt. 

  

9   Vuostasj lågos 

Oabme testamentas 

GL | Tjáleduvvam la … 

  
Tækstalågos låhpaduvvá návti: 

GL | Náv gulluji Hærrá bágo. 

  

10  Sálmma Rámádis / Sálmma 

Hiehpá sálmav rámádis jali ietjá sálmav lávllot, låhkusij gaskan hiehpá kåvrrålávllomijn jali sjávot årrot. 

  

  

11  Nuppát tækstalågos 

Ådå testamentas ietján gå evangeliummajs 

  

GL | Tjáleduvvam la … 

  
Tækstalågos låhpaduvvá návti: 

GL | Náv gulluji Hærrá bágo. 

  

*12 Evangeliumma 

Halleluja 

Evangeliummalåhkåm álgaduvvá hallelujajn jali sálmmaversajn hallelujajn. 

Evangeliummagárges hiehpá. Gintalguodde máhtti tjuovvot suv guhti girjev guoddá. 

  



Gehtja hallelujav N13: 977.1-7. 

Hiehpá aj adnet Hievedimev/Benedicamusav 25. oasen hallelujarefræŋŋan. 

  
Fásstoájgen hiehpá halleluja sajen lávllot vásstádusáv mij sisano gáktuj hiehpá fásstoájggáj (tractus). Tractusin 

Hiehpá lávllot degu dal dájt sálmajt: N13: 926, 927, 928, 932 ja 939. 

  
Evangeliummalågos 

L/GL | Tjáleduvvam la … evangeliumman 

  
Tækstalågos návti låhpaduvvá: 

L/GL | Náv gullu ájlis evangeliumma. 

  

Vásstádus 

Hallelujav gærddot, jali oanegis sálmav lávllu jali ietjá vásstádusáv tjoaggulvisás jali kåvrås. Vuostasjbiejvijn 

hiehpá allaájgeversav vásstádussan lávllot (N13: 41, 193, 228). 

  

13  Sárnne 

Sárnnediddje evangeliummatevsta jali ietjá sárnnetevsta badjel sárnnet. 

  
Hiehpá sárnev låhpadit juoppájn dájs hievedusájs: 

L | Guddne Áhttjáj, Bárnnáj ja Ájlis Vuojŋŋanissaj, 

guhti lij, ájn la, ja bissu ájnna duohta Jubmelin ihkeven ájges ihkeven ájggáj. 

  

  
jali 

L | Guddne Áhttjáj, Bárnnáj ja Ájlis Vuojŋŋanissaj: Sjivnnjediddjásimme, 

tjoavdediddjásimme ja hæggavaddásimme. 

  
Sárne maŋŋela hiehpá sjávot liehket, oanegis sálmav lávllot jali meditatijva musihkav gulldalit. 

  

  

*14  Jáhkodåbdåstibme CREDO 

Jáhkodåbdåstibme lávloduvvá jali lågåduvvá. 

Jus jubmeldievnastusán la gássta, de hiehpá guodet jáhkodåbdåstimev. Jali hiehpá jáhkodåbdåstimsálmav lávllot. 

  

GL/L | Dåbdåstup ájlis jáhkoma. 

G | Jáhkáv Jubmel Áhttjáj, gájkvæksásij, alme ja ednama sjivnnjediddjáj. 

  

Jáhkáv Jesus Kristusij, 

Jubmela ájnnariegádim Bárnnáj, mijá Hærráj, 

guhti Ájlis Vuojŋŋanisás sahkanij, niejdda Marias riegádij, 

Pontius Pilatusa vuolen vájveduváj, ruossinávlliduváj, jámij ja hávddáduváj, 

jábbmegij rijkkaj luojttádij, 



goalmát biejve jábbmegij lussta tjuodtjelij, almmáj vuolgij, 

gájkviekses Jubmel Áhtje oalges bielen tjåhkkåhime, dåppelt vas boahtemin 

viessogijt ja jábbmegijt duobbmitjit. 

Jáhkáv Ájlis Vuojŋŋanissaj, ájlis aktisasj girkkuj, ájllisij sebrudahkaj, suttoj 

ándagisluojttemij, jábbmegij tjuodtjelibmáj 

ja ihkeven iellemij. 

Amen. Apoasstalij jáhkodåbdåstibme 

  

jali 

G | Jáhkkep ájnna Jubmelij, gájkviekses Áhttjáj, 

guhti ednamav ja almev sjivnnjedij,gájkav majt vuojnnep ja mij vuojnnemahttásin 

la. 

  

Jáhkkep ájnna Hærráj, Jesus Kristusij, Jubmela ájnnariegádim Bárnnáj, 

Áhtjes riegáduvvam gájkka ájgij åvddåla, Jubmel Jubmelis, tjuovgga tjuovgas, 

duohta Jubmel duohta Jubmelis, riegáduvvam, ij sjivnnjeduvvam, 

sæmmi luondos dagu Áhttje. Gájkka sjivnnjedij. 

Almatjij ja sálukvuodama diehti almes luojttádij, 

Ájlis Vuojŋŋanisá baktu ja niejdda Marias almatjin sjattaj. 

Pontius Pilatus mijá åvdås ruossinávllidij, vájvedij ja hávddádij. 

Tjáleduvvam la goalmát biejve tjuodtjelij ja almmáj vuolgij, 

Áhtjes oalges bielen tjåhkkåhime, dåppelt vas herlukvuodan boahtemin viessogijt ja 

jábbmegijt duobbmitjit, någådis rijkan. 

Jáhkkep Ájlis Vuojŋŋanissaj, Hærráj ja hæggavaddáj, 

guhti Áhtjes ja Bárnes boahtá, 

ja Áhtje ja Bárne siegen råhkåluvvá ja guddneduvvá, ja profiehtaj baktu hålaj. 

Jáhkkep ájlis, aktisasj ja apoasstalasj girkkuj. 

Avtav gástadusáv dåbdåstip, suttoj ándagisluojttemij, ja jábbmegij tjuodtjelimev 

vuorddep ja boahtte værálda iellemav. Amen. Nikenaga jáhkodåbdåstibme. 

  

  

15  Sálmma 

Sálmav hiehpá guodet jus jáhkodåbdåstimev lávllu. Jali hiehpá sálmav lávllot 13. ja 14. åsij gaskan, Sárne ja 

Jáhkodåbdåstime gaskan. 

  

  

16  Guládusá 

Guládusájt hiehpá dánna jali ietjá bále jubmeldievnastusán låhkåt, jali máhtti tjoaggulvissaj ietjá láhkáj 

gaskostuvvat. 

  

  

17  Suttojdåbdåstibme 



Tjuovvu dánnaa jali 5. oassen. 

  
Álggobágo åvddåla hiehpá liturggaj javllat: 

L | Hærráma Jesus Kristus javllá: Galga Hærráv, Jubmelat iehttset ålles vájmostat, ålles 

sielostat ja gájkat jiermestat. Dát la stuorámus ja vuostasj budá. Tjuovvu nubbe, mij le 

sæmmi ájnas: Galga guojmát iehttset nåv gåk ietjat æhtsá. Matt 22, 37–39 

  
Suttojdåbdåstibme návti álgaduvvá 

L | Buolvvedup Jubmela åvddåj suttojdimme dåbdåstittjat. 

  
jali 

L | Buolvvedup Jubmela åvddåj ándagisáv ánodittjat. 

  
jali 

L | Luohtádusán Jubmela ármmuj suttojdimme dåbdåstip. 

  
jali 

L | Luohtádusán Jubmela ármmuj ándagisáv ánodip. 

  

oanegattjat sjávot 

  

Liturgga buolvvet suttojdåbdåstime ja sjávodisvuoda bále. Tjoaggulvis bæssá aj buolvvedit. 

  

juogu a 

G | Jubmel, ármmálaste muv! 

Duv vuosstij lav suddodam ja guojmám bæhttám. 

- ájádusáj ja bágoj, dagoj, ja hælbbadimij. 

Luojte munji suttojdam ándagis Jesus Kristusa diehti. Sjivnnjeda muv rájnna 

vájmon, ja vatte munji fámojt ådå iellemij ájlis Vuojŋŋanisát baktu. 

  
jali b 

G | Jubmel, ármmálaste muv! 

Luojte munji suttojdam ándagis Jesus Kristusa diehti. Sjivnnjeda muv rájnna 

vájmojn, ja vatte munji fámojt ådå iellemij ájlis Vuojŋŋanisát baktu. 

  
jali c 

G | Jubmel, mijájt gájkajt dåbdå ja æhtsá. Sidá galggap guojmáma ja ednamav 

huksat. 

Diehtep duv håjodahttep ja vuosteldip. Luojte midjij suttojdimme ándagis ja 

viehkeda mijájt. 

Jesus Kristusa diehti. 

  
jali d 

G | Ájlis Jubmel, sjivnnjediddjáma, ármmálaste mijájt. 

Suddodam lip duv vuosstij ja budájit doadjám. 

Luojte midjij suttojdimme ándagis Jesus Kristusa diehti. Tjoavde mijájt váj bessap 

duv dievnastit, sjivnnjádusáv suoddjit ja guojmema gieresvuodajn iejvvit. 



  
Bæssá aj 1977-årniga suttojdåbdåstimev adnet: 

Ájlis Jubmel, almmelasj Áhttje, gehtja ármujnat munji, suttulasj almatjij, guhti lev 

suddodam ájádusáj, bágoj ja dagoj ja vájmonim dåbdåv mielav bahávuohtaj. 

Jesus Kristusa diehti, liege gierddis mujna. 

Luojte munji suttojdam ándagis ja åhpada muv dujsta ballat ja ájnna duv iehttset. 

  
Ájnegis jubmeldievnastusájn bæssá adnet ietjá suttojdåbdåstimijt gå dá vihtta. Råhkålvisáv máhttá moattet sajes 

viedtjat, jali iesj tjállet. 

  
Suttojdåbdåstime maŋŋela hiehpá liturgga loahpádusbágov javllá: 

L | Jubmela báhko javllá: Jus suttojdimme dåbdåstip de sån le åskåldis ja rievtesferduk ja 

luojttá mijá suttojt ándagis ja gájkka vierrevuodas mijájt rájnni. 

1 Joh 1,9 

  
jali 

L | Dan allagij almme gávvá ednama badjel, dan stuorre l ármmos sidjij gudi sujsta balli. 

Dan guhkken lulle l allet, dan guhkás mijájs suttojt vuodjel.  

Sal 103,11-12 

  

18  Tjoaggulvisá råhkålvis girkko ja værálda åvdås 

Gehtja råhkålvistiemájt, råhkålvismodellajt, formulieriduvvam råhkålvisájt ja litanijjajt. 

  
Råhkålvisáv hiehpá iesj tjállet, jali hiehpá adnet gárveduvvam råhkålvisájt. Guojmmeliturgga dábálattjat 

råhkålvisáv jådet. Råhkålvisájt máhttá juohket váj guhtik oasev låhkå. 

  

Juohkka råhkålvisoasev hiehpá návti låhpadit: 

GL/L | Jubmel, råhkådallap. 

  
jali 

GL/L | Dujsta ánodip, Jubmel. 

Råhkådalle låhkå jali lávllu. 

  

Bájkálattjat hábbmiduvvam råhkålvis máhttá tjuovvot avtav dájs tiemájs: 

1  Værálda álmmuga ja nasjåvnå. 

2  Lánndama ja álmmugimme. 

3  Væráltvijddásasj girkko ja iehtjama lánda girkko. 

4  Tjoaggulvissama, familljama ja bájkkema gånnå årrop. 

5  Ájggeguovddelis dáhpádusá. 

  

  

Råhkådallá ájggeguovddelis dáhpádusáj åvdås dajn tiebmásuorgijn gåsi luondulattjat gulluji (1-4), jali sierra 

oassen (5). Gå jubmeldievnastusán la gássta, de hiehpá råhkådallat avtav dat gålmåt råhkålvisás gásstaliturgijja 

råhkålvisoasen (7. oasse). 
Fásstaájgen ja Buorránim- ja råhkålvisbiejven dábálattjat adná litanijjav. 

  

  



Hiehpá råhkålvisáv návti álgget: 

GL/L | Råhkådallup girkko ja værálda åvdås. 

  

Tjoaggulvis vásstet 

Juohkka råhkålvisoase maŋŋela vásstet tjoaggulvis, juogu de lávllaga jali låhkåma baktu. 
juogu 1 

T | Hærrá, gulá gå råhkålip. 

  
jali 2 

T | Gulá gå råhkålip. Gulá gå råhkålip. Båhtus duv rijkka, sjaddus duv sidot, 

Jubmel!  Gulá gå råhkålip. 

  
jali 3 

T | Hærrá, gulá gå råhkålip. 

  
jali 4 

T | Hærrá, Jubmelimme, gulá gå råhkålip. 

Maŋemus råhkålvisoase maŋŋela lávllu gájka Amen.   

Dánná hiehpá Áhtje mijájt råhkådallat. 

Jábbmegijt mujttep ja surggogoade åvdås råhkådallap 

Hiehpá råhkålvisáv låhpadit navti jut tjoaggulvis jábbmegijt mujttá, ja gejt li hávddádahttám åvdep 

jubmeldievno rájes. 

  
GL/L | Tjuodtjánup jábbmegijt mujtátjit, ja gejt lip åvdep jubmeldievno rájes 

hávddádahttám. 

  
Tjuoggulvis tjuodtján. Jábbmegij namá lågåduvvi. Oanegattjat sjávot mujtatjip. 

  

GL/L | Hærrá, åhpada mijájt biejvijdimme låhkåt, vaj vijses vájmojt oadtjop! Sal 90,12 

  
jali 

GL/L | Jesus javllá: «Mån lev tjuodtjelibme ja iellem. Guhti munji jáhkká viessu vájku vil 

jábmá.» Joh 11,25 

  
jali 

GL/L | Dálla l iellem Jubmela lunna tjiegaduvvam. Suv hállduj guodep gájkka. Doajvvo l 

iellemin ja jábmemin tsahkkiduvvam. Ij la Jubmel avtak vajálduhttám. (N13: 872,5, T Svein 

Ellingsen) 

  
Dan maŋŋela hiehpá návti jali muodugattjat råhkådallat: 

ML/L | Ármmogis Jubmel, jaskada surgulattjajt ja liege sijá báldan boahtteájgen. 

  
Dánna máhttá råhkålvisá tjoaggulvisvásstádus gærddoduvvat. 

  
Dábálattjat råhkålvisvájaldibme dáhpáduvvá jubmeldievnastusá råhkålvisán (18. oasse), valla hiehpá aj 

iehkedismállása bále, gå råhkålvisoasen la aktisasj råhkålvisáv råhkådallam. Jus råhkådallá sijáj åvdås gudi li 

råhkålvisvájaldibmáj oassálasstám, de dav råhkålvisáv ij lågå sæmmi bále gå Iehkedismállása gijtulvisråhkålvis. 

  



19 Tjoaggulvisá gijtulvisværro 

Tjoaggulvisá gijtulvisværro máhttá tjoahkkiduvvat dálla jali 20. oasen, jali 27. oasen.  

Tjoaggulvisá gijtulvisværo bále hiehpá åvddånbuktet hiebalgis instrumenta- jali vokállamusihkav. Hiehpá  

girkkobeŋkajn jali álltára birra váttsedijn rudájt tjoagget. 

  
Gijtulvisværro návti låhpaduvvá: 

L | Ihkeva Jubmel, duv la ednam ja gájkka mij ednamin la. Gájka mijá oame dunji gulluji.  

Valjesvuodastit vaddep dunji ruopptot. 

G jali L | Duosto mijájt ja vattáldagáma Jesusa namán. Amen. 

  
Jus jubmeldievnastusán ij la iehkedismáles, de liturgijja joarkká 24. oassáj. 

  

  

iii. Iehkedismáles 

20 Iehkedismállásij gárvedit 
Iehkedismállása sálmma 

Tjoaggulvisá gijtulvisværro máhttá tjoahkkiduvvat dálla jali 19. oasen, jali 27. oasen. Hiehpá rudájt tjoagget 

åvddåla sálmav lávllu jali lávlodijn. 

Bievdde látjeduvvá. Lájbbe gárráj biejaduvvá ja vijnna gávttjaj snjoarriduvvá. 

  
Gijtulvisværro låhpaduvvá návti: 

L | Buorissjivnnjeduvvam lehkus dån, Jubmel. Duv la ednam ja gájkka mij ednamin la. 

Duv valjesvuodas vaddep dunji ruopptot.  Aktida girkkut gájkka fuolkijs ja gielajs. 

Sæmmi láhkáj degu gårne li avta lájbben sjaddam ja vijnnamuorje avta vijnnan sjaddam, 

de aktida mijájt ja Hærrá Jesus Kristusijn. 

G jali L | Duosto mijájt ja vattáldagáma Jesusa namán. Amen. 

  
jali 

L | Ihkeva Jubmel, duv la ednam ja gájkka mij ednamin la. Gájka mijá oame dunji gulluji.  

Duv valjesvuodas dunji ruopptot vaddep. 

G jali L | Duosto mijájt ja vattáldagáma Jesusa namán. Amen. 

  

*21 | Hievedus ja råhkålvis 

  

 

Iehkedismálesråhkålvis a 

 

(1977 allamæssos hiebaduvvam) 

 



Gehtja Iehkedismálesråhkålvisáv A, Iehkedismálesråhkålvisáv B, Iehkedismálesråhkålvisáv C, 

Iehkedismálesråhkålvisáv D,Iehkedismálesråhkålvisáv E, Iehkedismálesråhkålvisáv F ja 

Iehkedismálesråhkålvisáv G. 

  
Buorástahttem PREFASJÅVNNÅDIALÅVGGÅ 

L lávllu jali javllá | Hærrá lehkus dijájna. 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij prefasjåvnåv lávlotjit jali javlatjit. 

Gehtja girkkojábe prefasjåvnåjt. 

  

Gålmaktesvuoda ájge 

L | Sáddnán værddogis ja duohta l gå agev ja juohkka láhkáj gijttep duv, ájlis Hærrá, 

gájkviekses Áhttje, ihkeven Jubmel, Hærráma Jesus Kristusa baktu, gev dån sálliji 

væráldij lånåstussan, vaj suv jábmema baktu lulujma suttoj ándagisluojttemav oadtjot ja 

suv tjuodtjelime baktu ihkeven iellemav åmastit. Suv baktu ieŋŋgila herlukvuodat 

hievedi, ja tjoaggulvissat almen ja ednamin namát aktisasj sjålijn hievet. Jienajdimme 

sihtap sijájn aktidit ja råhkådaládijn lávllot: 

  
jali 

L | Sáddnán værddogis ja duohta l jut mij agev ja juohkka láhkáj gijttep duv, ájlis Hærrá, 

gájkviekses Áhttje, ihkeven Jubmel, Hærráma Jesus Kristusa baktu. Sån la viesso lájbbe 

mij almes vuolus luojttát ja ednamij iellemav vaddá, váj dat guhti sunji boahtá ij galga 

nælggot, ja dat guhti sunji jáhkká ij goassak galga gåjkkåluvvat. Suv baktu ieŋŋgila 

herlukvuodat hievedi, ja duv tjoaggulvis almen ja ednamin namát aktisasj sjålijn hievet. 

Jienajdimme sihtap sijájn aktidit ja råhkådaládijn lávllot: 

  

Ájlis SANCTUS 

  

  

  

 

Åbbålasj 1. ja 2. rájddo, ávvudallam- ja fásstorájddo 

G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  



jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herlugis ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL javllá | Duv hievedip, ájlis Jubmel, alme ja ednama Hærrá, guhti la væráldav æhttsám 

ja Bárnát Jesus Kristusav vaddám, vaj luluj mijájt suttos ja jábmemis gádjot, ja dunji ájlis 

álmmugav tjoahkkit. 

  

L |  Dunji råhkådallap: Sálli Vuojŋŋanisát dáj vaddásij badjel, váj máhttep Jesus Kristusav 

lájbe ja vijna baktu duosstot. 

  

Hærrá vuododimbágo VERBA 

L | Hærráma Jesus Kristus dan ijá gå biehteduváj, váldij lájbev, Jubmelav gijtij, dådjalij 

dav ja åhpadusålmmåjda vattij ja javlaj: Válldit dáv ja bårrit. Dát la rubmaham mij dijá 

åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
Madi bágo lávloduvvi jali javladuvvi, jali vuododimbágo juohkka oase maŋŋela, liturgga vuostatjin gárev låggŋi, 

ja de gávtjav. 

  

  
  

 

  
Dánna hiehpá dájna joarkket 

Jáhko ibmaha 

Lávloduvvá jali javladuvvá. 

  
L | Jáhko ibmaha li stuoraga. 

G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 



  

L/GL javllá | Ármmogis Jubmel, dáv mállásav ávujn ja gijtujn ávvudallap Bárnát 

ålliduvvam væro diehti, jáhkon suv vuojto tjuodtjelibmáj ja almmáj vuolggemij ja dårvon 

suv máhttsamij herlukvuodan. Råhkådallap dunji: Vuojŋŋanisát ja gieresvuodat sálli, váj 

máhttep Jesus Kristusav dåbddåt dan lunna guhti nælggu ja gåjkkåluvvá. Åhpada mijájt 

guojmáma iehttset dagu mijájt iehtsij, ja dibddu mijájt akti duv ållånam rijkkaj tjåhkanit. 

  
Iehkedismálesliturgijja joarkká Áhtje mijájn. 

  

 

Iehkedismálesråhkålvis b 

(Hippolyt milta, 200-lågos) 

 

Buorástahttem PREFASJÅVNNÅDIALÅVGGÅ 

L lávllu jali javllá | Hærrá lehkus dijájna. 

 

 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij lávlotjit jali javlatjit girkkojage prefasjåvnåv, jali tjuovvovasj bágojt: 

L | Gijttup duv, Jubmel, iehtseduvvam Bárnát Jesus Kristusa baktu. Sån la ihkeven Báhko, ja dán Bágo baktu 

dån sjivnnjedi gájkka. Gå ájgge lij ållånam, de suv væráldij lånestiddjen sálliji.  Dán diehti guddnedip duv, gájka 

duv ájllisij siegen almen ja ednama nanna: 

  

Ájlis SANCTUS 

  

  

  

  

  

 

Åbbålasj 1. ja 2. rájddo, ávvudallam- ja fásstorájddo 

G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 



  
jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Jubmel, duv hievedip Jesus Kristusa, dievnárat åvdås. Almes bådij, ja 

Ájlis Vuojŋŋanisá ja niejda Maria baktu almatjin sjattaj oattjes ja varás. Sidodat ållidij gå 

giedajdis ruossta muoran gálggij. Navti jábmemav biejstij, bahávuoda rikkijt dåjij ja 

bajás tjuodtjelimev jábmemis bigodij. Danen suv jábmemav ja tjuodtjelimev mujttep gå 

lájbev ja vijnav duv åvddåj guoddep. 

  

L lávllu jali javllá | Dunji råhkådallap: Sálli Vuojŋŋanisát dáj vaddásij baktu, váj mijájda 

sjaddi iellema lájbben ja lånåstusá gávttjan. 

  

Hærrá vuododimbágo VERBA 

L | Mijáj Hærrá Jesus Kristus dan ijá gå biehteduváj, váldij lájbev, Jubmelav gijtij, 

dådjalij dav ja åhpadusålmmåjda vattij ja javlaj: Válldit dáv ja bårrit. Dát la rubmaham 

mij dijá åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  

  

  

 

  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
Dánna hiehpá dájna joarkket 

Jáhko ibmaha 

Lávloduvvá jali javladuvvá. 

  
L | Jáhko ibmaha li stuoraga. 



G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L lávllu jali javllá | Aktiduvvup gájka, gudi lájbes ja vijnas oasev oadtjop. Sálli ájlis 

Vuojŋŋanisát nannitjit mijájt duohtavuodan, váj bessap ájlis girkkonit duv hievedit dálla 

ja ihkeven ájggáj. 

  
Iehkedismálesliturgijja joarkká Áhtje mijájn. 

  

 

Iehkedismálesråhkålvis c 

(Tjuovvu paulijnalasj tevstajt) 

 

Buorástahttem PREFASJÅVNNÅDIALÅVGGÅ 

L lávllu jali javllá | Hærrá lehkus dijájna. 

 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij lávlotjit jali javlatjit girkkojage prefasjåvnåv, 

(gehtja b. 106-108), jali tjuovvovasj bágojt: 

L | Jubmel, boanndudahkat, vijsesvuohtat ja diehtot li tjiegŋala!  

Alme herlukvuodat duodasti, ja ednam giedajat dagoj birra vihtanasstá. Gájkka ájgij 

jáhkulattjaj siegen sihtap ájlis namát hievedit: 

  

Ájlis SANCTUS 

  

  

  

  

  

  

 

Åbbålasj 1. ja 2. rájddo, ávvudallam- ja fásstorájddo 



G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  
jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Ájlis ja ármmogis la dån, Jubmel, guhti ittji ierit jårgijda gå almasj 

suddodij, ájnat loabedi Abrahamaj gájka álmmuga galggi sjivnnjeduvvat. Fábmogis ja 

åskulasj la dån, guhti álmmugat oarjjevuodas luojtti, ja loahpádusájt profiehtaj baktu 

ådåstuhtti. 

Gå ájgge lij ållånam, de Bárnát sálliji, Marias riegádahteduvvam, mijájt friddja oastátjit 

ja vattátjit mijájda riektáv duv mánnán liehket. 

Suv jábmema baktu ruossan såbadi gájkka ietjajnit ja ráfev sjivnnjedi, ja suv tjuodtjelime 

baktu jábmem vuojtádaláduváj. 

  

L | Dunji råhkådallap: Sálli Vuojŋŋanisát dáj vaddásij baktu. 

Aktida mijájt jáhkon duv ármmuj, váj máhttep Jesusa rubmahav ja varáv såbadibmáj ja 

ráfáj duosstot, ja suv jábmemav sárnnedit dasik máhttsá. 

  

Hærrá vuododimbágo VERBA 

L | Mijáj Hærrá Jesus Kristus dan ijá gå biehteduváj, váldij lájbev, Jubmelav gijtij, 

dådjalij dav ja åhpadusålmmåjda vattij ja javlaj: Válldit dáv ja bårrit. Dát la rubmaham 

mij dijá åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
Dánna hiehpá dájna joarkket 

Jáhko ibmaha 



Lávloduvvá jali javladuvvá. 

  
L | Jáhko ibmaha li stuoraga. 

G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L/GL javllá | Ihkeva Jubmel, ådåstuhte mijájt Vuojŋŋanisát baktu.  

Gájkajn mij la sjivnnjeduvvam, guhkahip dåssjedimes luojteduvvat ja oasev oadtjot dat 

friddjavuodas majt mánáda galggi herlukvuodan åmastit. Dujsta, duv baktu ja dunji 

gulluji gájka vidjura. Guddne lehkus dunji ihkeven ájggáj! 

  
Iehkedismálesliturgijja joarkká Áhtje mijájn. 

  

 

Iehkedismálesråhkålvis d 

(Tjuovvu Emmausgiehtov, Luk 24) 

 

Buorástahttem PREFASJÅVNNÅDIALÅVGGÅ 

 

L lávllu jali javllá | Hærrá lehkus dijájna. 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij lávlotjit jali javlatjit girkkojage prefasjåvnåv, jali tjuovvovasj bágojt: 

  

  

  

  

  

 

  

L | Hievedip duv, ihkeva Jubmel, guhti la sjivnnjedam ednamav ja gájkka mij ednamin la. 

Dujna viessop, labudip ja lip. Tjoaggulvisájnit almen ja ednama nanna sihtap ájlis namát 

hievedit: 

  

Ájlis SANCTUS 



Åbbålasj 1. ja 2. rájddo, ávvudallam- ja fásstorájddo 

G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  
jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Duv gijttep, gájka buorrevuoda ája. Bárnát sálliji. Ruossinávlliduváj 

ja jábmemis tjuodtjelij. Tjálugijt rabáj ja bihkusij ietjas rádnajda gå lájbev dådjalij ja 

sidjij vattij. 

  

L | Dunji råhkådallap: Sálli Ájlis vuojŋŋanisát lájbbáj ja vijnnaj, váj mijáj tjalme rahpani, 

ja dåbddåp suv mijáj ruossinávlliduvvam ja bajástjuodtjelam Lånestiddjen. 

  

Hærrá vuododimbágo VERBA 

L | Hærráma Jesus Kristus dan ijá gå biehteduváj, váldij lájbev, Jubmelav gijtij, dådjalij 

dav ja åhpadusålmmåjda vattij ja javlaj: Válldit dáv ja bårrit. Dát la rubmaham mij dijá 

åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
Dánna hiehpá dájna joarkket 

Jáhko ibmaha 

Lávloduvvá jali javladuvvá. 

  



L | Jáhko ibmaha li stuoraga. 

G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L/GL javllá | Ájlis Jubmel, dievde mijájt Vuojŋŋanisájnit. Vatte mijájda buolle vájmojt, váj 

imájdallamin ja ávon bágot bisodip ja ármmálasstep suv guhti gierddá. Liege mijáj lunna, 

aj gå iehpedip ja soarjjip. Vájalda mijáj siegen, desik guhkahibme ja báktjasa li gáhtum 

ihkeva ávo ja sjåle sadjáj. 

  
Iehkedismálesliturgijja joarkká Áhtje mijájn. 

  

 

Iehkedismálesråhkålvis e 

(Hiebaduvvam 2003 familljamæsso milta) 

 

Buorástahttem PREFASJÅVNNÅDIALÅVGGÅ 

 

L lávllu jali javllá | Hærrá lehkus dijájna. 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij lávlotjit jali javlatjit girkkojage prefasjåvnåv, jali tjuovvovasj bágojt: 

  

  

  

  

  

 

  

L | Gijttep duv, buorre Jubmel, guhti almev ja ednamav giedajnit aneda. Mijájt la gåvånit 

sjivnnjedam ja mijájda iellemav vaddám. Ieŋŋgilijdes ja tjoaggulvisájnit almen ja 

ednamin ájlis namát hievedip: 

  

Ájlis SANCTUS 

Åbbålasj 1. ja 2. rájddo, ávvudallam- ja fásstorájddo 



G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  
jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Ájlis Jubmel, gijttep duv Jesus Kristusa, værálda lånestiddje åvdås. 

Sån jámij ja vat tjuodtjelij mijájda ihkevin iellemav vattátjit. Gijttep duv gásta vattáldagá 

åvdås, man baktu ådåsit riegádip, ja iehkedismállása åvdås, gå mijájt tjoahkki stuorra 

familljasit. 

  

L | Råhkådallap dunji: Sálli ájlis Vuojŋŋanisát lájbbáj ja vijnnaj. Aktida mijájt 

guojmijnimme ja Hærrá Jesus Kristusijn.  

  

Hærrá vuododimbágo VERBA 

L | Hærráma Jesus Kristus dan ijá gå biehteduváj, váldij lájbev, Jubmelav gijtij, dådjalij 

dav ja åhpadusålmmåjda vattij ja javlaj: Válldit dáv ja bårrit. Dát la rubmaham mij dijá 

åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
Dánna hiehpá dájna joarkket 

Jáhko ibmaha 

Lávloduvvá jali javladuvvá. 

  
L | Jáhko ibmaha li stuoraga. 



G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L/GL lávllu jali javllá | Jubmel, dievde mijájt Vuojŋŋanisájnit. Válde mijájt gájkajt asskáj, 

dagu gieres ieddne mánájdis ietjas lunna tjoahkki. Dibddu unnagattjajt bajeduvvat ja 

gallidahte buorre vattáldagáj sijájt gudi nælggu. 

  
Liturgga ja/jali akta jali moadda máná lávllu jali javlli: 

Gájkka mánájat siegen råhkådallap dagu Bárnnát la mijájda åhpadam: 

  
Iehkedismálesliturgijja joarkká Áhtje mijájn. 

Iehkedismálesråhkålvis f 
Dáv oanegis iehketmálesråhkålvisáv hiehpá adnet sierralágásj aktijvuodajn, duola degu gå moadda mánájt 

gástadahttá jubmeldievnastusán. 

  
Buorástahttem PREFASJÅVNNÅDIALÅVGGÅ 

L lávllu jali javllá | Hærrá lehkus dijájna. 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojnimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

Liturgga jårgijt álltárij lávlotjit jali javlatjit girkkojage prefasjåvnåv, jali tjuovvovasj bágojt: 

L | Buorre Jubmel, guhti la mijájt sjivnnjedam ja namájn gåhttjum. Giedat tsakka ja buorij 

gallidahtá gájkka mij viessu. Tjoaggulvisájnit almen ja ednama nanna sihtap ájlis namát 

hievedit: 

 

Ájlis SANCTUS 

Åbbålasj 1. ja 2. rájddo, ávvudallam- ja fásstorájddo 

G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  
jali 

  

Åbbålasj 3. rájddo 

GL ja G lávllu 



GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Gijttep duv Jesus Kristusa, lånestiddjema åvdås. Sån la viesso lájbbe 

mij almes vuolus luojttát ja ednamij iellemav vaddá. 

  

L | Råhkådallap dunji: Sálli Vuojŋŋanisát mijájda ja dájda vaddásijda, váj bessap Jesus 

Kristusav lájbe ja vijna baktu duosstot. 

  

Hærrá vuododimbágo VERBA 

L | Hærráma Jesus Kristus dan ijá gå biehteduváj, váldij lájbev, Jubmelav gijtij, dådjalij 

dav ja åhpadusålmmåjda vattij ja javlaj: Válldit dáv ja bårrit. Dát la rubmaham mij dijá 

åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
Dánna hiehpá dájna joarkket 

Jáhko ibmaha 

L | Jáhko ibmaha li stuoraga. 

  
Lávloduvvá jali javladuvvá. 

  

G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L/GL javllá | Gájkka mánájat siegen råhkådallap dagu Bárnnát la mijájda åhpadam: 

  
Iehkedismálesliturgijja joarkká Áhtje mijájn. 

  
 

  

Iehkedismálesråhkålvis g 
(Viettjaduvvam 1992 Jubmeldievnastusgirjes, «Johannesårnik») 



 

Buorástahttem PREFASJÅVNNÅDIALÅVGGÅ 

L lávllu jali javllá | Hærrá lehkus dijájna. 

T tjuodtján ja lávllu | Dujna aj lehkus Hærrá. 

L | Bajedihtit vájmojdihtte. 

T | Vájmojdimme bajedip Hærráj. 

L | Gijttup de Hærráv Jubmelav. 

T | Sáddnán, værddogis la. 

  

Álggohievedus PREFASJÅVNNÅ 

  

Liturgga jårgijt álltárij lávlotjit jali javlatjit girkkojage prefasjåvnåv, jali tjuovvovasj bágojt: 

L | Ihkeva, gájkviekses Jubmel, almev ja ednamav giedajnit adnala, mijájt gájkajt namájn 

nammada, váj gájka galggap dunji gullut ja liehket álmmugat ednama nanna. Gájkka 

ájgij jáhkulattjaj almmelasj fuovajn sihtap ájlis namát hievedit: 

  

Ájlis SANCTUS 

Åbbålasj 1. ja 2. rájddo, ávvudallam- ja fásstorájddo 

G lávllu | Ájlis, ájlis, ájlis la Hærrá Sebaot, Gájk’ ednamav dagáj sån herlugin. 

Hosiánná, allagisán. Buorissjivnnjeduvvam la guhti Hærrá namán boahtá. 

Hosiánná, allagisán. 

  
jali 

  

Åbbålasj 3. rájddo 

GL ja G lávllu 

GL | Ájlis, ájlis, ájlis la Hærrá Jubmelimme. 

G | Refræŋŋa: Ájlis, ájlis, ájlis la Hærrá Jubmelimme. 

GL | Dån la alme ja ednama Hærrá. 

G | Refræŋŋa 

GL | Dån la herluk ja fábmogis ja stuorak. 

G | Refræŋŋa 

GL | Mijájda la Jesus Kristusav, Bárnát sállim. 

G | Refræŋŋa 

GL | Buorissjivnnjeduvvam la guhti Hærrá namán boahtá. 

G | Refræŋŋa 

  

L/GL lávllu jali javllá | Ájlis Jubmel, någådihke la ármmut, ihkeven la vælldát. Sjivnnjádusát 

la tjuovgajn ja iellemijn dævddám, almme ja ednam li herlukvuodastit dievva. Abrahama 

baktu loabedi gájkka álmmugijt sjivnnjedit. Dån Israelav, tjuoldeduvvam álmmugat, 



gádju. Profiehtaj baktu loahpádusát ådåstuhtti. Ja gå ájgge lij láddam, de Bárnát sálliji, 

guhti bágoj ja dagoj rijkat sárnnedij ja dunji lij jæhkogis gitta jábmema rádjáj. 

  

L | Dunji råhkådallap: Sálli Vuojŋŋanisát dájda vaddásijda, váj bessap Jesus Kristusav 

lájbe ja vijna baktu duosstot. 

  

Hærrá vuododimbágo VERBA 

L | Hærráma Jesus Kristus dan ijá gå biehteduváj, váldij lájbev, Jubmelav gijtij, dådjalij 

dav ja åhpadusålmmåjda vattij ja javlaj: Válldit dáv ja bårrit. Dát la rubmaham mij dijá 

åvdås værroduvvá. Dahkit dáv muv mujtton. Váldij aj gávtjav mállásij maŋŋela, 

Jubmelav gijtij, ja sidjij vattij ja javlaj: Juhkit gájka dássta! Dát gávttja l muv vará ådå 

lihtto, dijá åvdås gålgåduvvá suttoj ándagisluojttemij. Juohkka bále gå dássta juhkabihtit, 

dahkit dáv muv mujtton. 

  
Madi bágo lávloduvvi jali javladuvvi, jali vuododimbágo juohkka oase maŋŋela, låggŋi liturgga vuostatjin gárev, 

ja de gávtjav. 

  
L/GL | Danen, juohkka bále gå dát lájbes bårråp ja dát gávtjas juhkap, de Hærrá 

jábmemav sárnnedip, desik vat máhttsá. 

  
Oajvvenjuolgadussan tjuovvu dálla 

Jáhko ibmaha 

Lávloduvvá jali javladuvvá. 

  
L | Jáhko ibmaha li stuoraga. 

G | Kristus jámij. Kristus tjuodtjelij. Kristus vas galggá máhttsat. Sunji lehkus 

guddnen gieresvuodas mij la jábmemis gievrap. 

  

L/GL lávllu jali javllá | Danen, ármmogis Áhttje, sihtap dán lájbe ja dán gávtja baktu mujttet 

Hærrá hekkas mijá diehti vattij. Suv bajástjuodtjelime jáhkon vuorddep desik ávon ja 

herlukvuodan vas máhttsá ietjas stuorra guossemállásav ávvudalátjit álmmugijnes. 

  

G | Amen, boade, Hærrá Jesus. 

  

L/GL lávllu jali javllá | Gájkviekses Jubmel, dujsta ánodip: sálli ájlis Vuojŋŋanisát. 

Dåbdåstup Kristusa bajás tjuodtjelime fámov, váj mij gudi suv rubmahav ja varáv 

duosstop, máhttep viessot herlukvuodat guddnen ja oasev oadtjot dat árbes massta ájllisa 

tjuovgan oadtju. 

  

G | Amen. Boade Ájlis Vuojŋŋanis. 

  

L/GL lávllu jali javllá | Aktida råhkålvisáma gájksadjásasj dievnárij råhkålvisájda ájgij tjadá, 

ja aj mijáj alemushærrá råhkålvisájn, guhti agev mijáj åvdås råhkådallá, desik vuojtojnis 

boahtá, Hærrán gájkaj badjel. Dunji gájkka herlukvuohta ja guddne suv baktu ja sujna ja 

Ájlis Vuojŋŋanisájn, gájkviekses Áhttje, ihkeva Jubmel, dálla ja ihkeven ájggáj. 



 

Gájka iehkedismálesråhkålvisá joarkki dáppelt. 
  

Áhttje mijá 

Lávloduvvá jali javladuvvá. 

  
Gehtja Norsk Salmebok 2013 nr. 984.1 ja 3 ja 985.1 ja 3. 

  

G | Áhttje mijá guhti le almen. Ájlistuvvus duv namma. Båhtus duv rijkka. 

Sjaddus duv sidot gåk almen, nåv aj ednamin. Vatte midjij uddni mijá bæjvvásasj 

lájbev, ja luojte midjij suttojdimme ándagis, nåv gåk mij aj luojttep mijá 

velgulattjajda. Ja ale mijájt gæhttjalibmáj lájddi, ájnat várjjala mijájt bahás. 

Juhte duv le rijkka ja fábmo ja herlukvuohta ihkeven ájggáj. Amen. 

  
Návti la tjáleduvvam Åda Testamentan (2003), Matt. 6:9-13. Julevsámegiellaj e ietjá Áhtje mijá råhkålvisá 

gávnnu.  
 

  

*22  Iehkedismáles 

Tjoaggulvis tjuodtju desik vuostasj iehkedismálesguosse manni iehkedismállásijda. 

  

Ráfesávadus PAX 

L javllá | Ráfe lehkus dijájna. 

T | Ráfe lehkus dujna. 

  

  
Dánna hiehpá duoddistit: 

L/GL | Buorástahttup guojmáma ráfe merkajn. 

Tjoaggulvisán buorástahtti guhtik guojmesa «Jubmela ráfe» jali muodugasj bágoj. 

  
Dánna hiehpá dájna joarkket 

Lájbe dådjalibme 

L | Lájbev mav dådjalip, vaddá mijájda oasev Kristusa rubmahis. Danen gå avta lájbe 

baktu lip gájka akta rumáj. 

  

Jubmela Libba AGNUS DEI 

Åbbålasj 1. ja 2. rájddo, ávvudallam- ja fásstorájddo 

G lávllu | Jubmel’ Libba, suttojdimme guottá, 

de ármujnat gulldala. 

Jubmel’ Libba, suttojdimme guottá, de ármujnat gulldala. 



Jubmel’ Libba, suttojdimme guottá, ráfát vatte dån. 

Åbbålasj 3. rájddo 

GL ja G lávllu 

GL | Amen, boade, Hærrá Jesus. 

G | Refræŋŋa: Amen, já, boade, Hærrá Jesus. 

GL | Dån la Libba mij suttojdimme guottá. 
G | Refræŋŋa 

GL | Dån la Libba mij mijájda ráfát sálli. 

G | Refræŋŋa 

GL | Dån la lájbbe mij mijájda hekkat vattá. 

G | Refræŋŋa 

  

L javllá | Båhtit, gå gájkka l gárves. 

Hiehpá aj gåhttjot åvddål gå lávllu O, Dån Jubmela Libba. 

  

Juohkem 

Juogedijn hiehpá lávllot avtav jali moadda sálmajt, jali hiehpá kåvrrålávllomij jali ietjá hiebalasj musihkajn.  

Juohkembágo li dá: 

  
Kristusa rumáj, duv diehti værroduvvam. Kristusa varra, duv diehti gålgåduvvam. 

  

Bæssá aj návti javllat juogedijn: Dát la Jesusa rumáj. Dát la Jesusa varra. 

  
Sij gudi åvddån båhti ja vuosedi e galga iehkedismállásav duosstot, buorissjivnnjeduvvi sujsta guhti lájbev 

guoddá, gieda jali ruossa merka baktu. 

  
Liturgga máhttá návti jali muodugasj bágojt javllat: 

Hærrá buorissjivnnjedus duv ja várjjalus duv ja lájddijus duv ihkeven iellemij. 

  
Gå la juohkem aktisasj buolvvedimijn, boahtá ráfe sávadus juogu de juohkka buolvvedime maŋŋela jali ållu 

låhpan. 

  
Juohkema maŋŋela: 

L javllá | Ruossinávlliduvvam ja bajás tjuodtjelam Jesus Kristus la dal midjij ietjas ájlis 

rubmahav ja varáv vaddám majt suttojimme åvdås vattij såbadussan. 

G (jali L) | Gievrrodus mijájt ja bisodus mijájt duohta jáhkon ihkeven iellemij. 

L | Ráfe lehkus dijájna. 

  

  

23  Iehkedismállása låhpadibme 

Álltár rájaduvvá. Gárev gávtja nali biedjá ja gávttjalijnijn gåbttjå. 

  

Gijtulvisråhkålvis 

Dánna máhttá liturgga/guojmmeliturgga javllat jali lávllot: 



L/GL | Gijttup ja råhkålup. 

  
Akta dat nieljet tjuovvovasj gijtulvisråhkålvisás råhkådaláduvvá, vuostatjav hiehpá lávllot: 

L/GL | Gijttep duv, almmelasj Áhttje, duv buorissjivnnjeduvvam vattáldagáj åvdås. 

Råhkålip vaj dáj vattáldagáj baktu lulu bisodit mijájt jáhkon dunji, aktidit mijájt 

gieresvuodanit ja midjij duodastit ihkeven iellema dårvov, Bárnát, Jesus Kristusa, 

Hærráma diehti. 

T | Amen. 

  
jali 

L/GL | Gijttep duv, vijsesvuoda Jubmel, mállásat tjiegŋalis tjiegosvuoda åvdås: Lájbbe, mav 

doadjám lip, la akta. Bárnnát la hekkas vaddám avta værálda ja avta almasjvuoda diehti. 

Gåhttjop duv: 

G jali L/GL | Viehkeda mijájt gullat dav tjuorvvasav majt dån la gullam, vuojnnet dav 

niedav majt dån la vuojnnám, ja iehttset guojmáma dagu iehtjama. 

  
jali 

L/GL | Gijttep duv, Ármmogis Jubmel, guhti lájbe ja vijna baktu la midjij vaddám oasev 

Jesus Kristusa vuojtos jábmemin ja tjuodtjelimen. Dunji råhkådallap: 

G jali L/GL | Nanni mijájt Vuojŋŋanisát baktu vihtanussan ja dievnnon væráldin. 

  
jali 

L/GL | Åskulasj Jubmel, guhti gásta baktu la mijájda mánáj riektáv vaddám ja rijkat 

árbulattjan dahkam. Gijttep duv dán mállása åvdås, gånnå suttojdimme la ándagis 

luojttám ja mijájt ådåstuhttám jáhkkuj loahpádusájdisát. Dunji råhkådallap: 

G jali L/GL | Nanni mijájt Vuojŋŋanisát baktu vihtanussan ja dievnnon væráldin. 
  

  

iv.                Rájadus 

*24  Sálmma 

Sálmav máhttá farra biedjat Loahppatjuojadibmáj/Vuolggemgárggáj, 27.oassáj. 

  

  

*25  Buorissjivnnjádus 

Buorissjivnnjádus mij hiehpá ietjá oajvvejubmeldievnastusájn gå dåssju allamæsson. 

Buorissjivnnjádusáv lávllu jali låhkå. 

Jubmeldievnastusá guosse bessi ruossistit buorissjivnnjádusá maŋŋela. 

  

Buorissjivnnjádusá álggon hiehpá: 

  

Hievedibme BENEDICAMUS 

L lávllu jali javllá | Hievedup dal Hærráv. 



G | Jubmelav májnnop. Halleluja. Halleluja. Halleluja. 

  
jali 

  

  

Sávadibme SALUTATIO 

L lávllu jali javllá | Hærrá lehkus dijájna. 

T Dujna aj lehkus Hærrá. 

  
jali 

  

  

L javllá | Duosstut buorissjivnnjádusáv. 

  
L | Hærrá buorissjivnnjedus duv ja várjjalus duv. 

Hærrá tjuovggijus árudijás dunji ja lehkus dunji ármmogis. Hærrá jårggålus árudijás 

dunji ja vaddus dunji ráfev.  

  
Tjoaggulvis máhttá lávllot: 

T | Amen. Amen. Amen. 

  

Sjávot rågådaládijn girkkobiello gålmmi gålmmå gierde skuollá. 

  

*26  Låhpadibme 

Jus tjoaggulvis báhtsá tjåhkkåhit loahppatjuojadahttijn, de hiehpá loahppabágojt loahppatjuojadime maŋŋela 

javllat. 

  
Dánna hiehpá dájna joarkket: 

L/GL | Vuolggup ráfen. 

G | Jesus Kristusa namán. 

  

  
jali 

  

  

L/GL | Mannit ráfen. Dievnnujihtit Jubmelav ávujn. 

  

*27 Loahppatjuojadibme/Vuolggemgárges 

Jus la vuolggemgárges, de máhttá  tjoaggulvis tjuovvot gárggá maŋŋela. Loahppatjuojadime sadjáj hiehpá 

sálmav lávllot ålgus váttsedijn. 
Jubmeldievnastusá maŋŋela máhttá girkko liehket rabás nágin ståndav váj guosse bessi aktu allasisá råhkådallat 

ja ájádallat. 
Låhpadime aktijvuodan máhttá aj liehket aktisasj æjvvalibme, iehkedismáles sidjij gudi e girkkuj besa, ja ietjá 

guossidime, råhkålvisá dievnastus ja ietjá diakåvnålasj ja misjåvnålasj dago.    

